Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 11 дүгээр сарын 11-ний өдөр /Лхагва гараг/-ийн хуралдаан 16 цаг 50 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 16 гишүүн ирж, 84.2 хувийн ирцтэй байв. Үүнд:


Чөлөөтэй: С.Оюун, О.Чулуунбат


Өвчтэй: Ш.Сайхансамбуу

Нэг.Тусгай хяналтын дэд хорооны бүрэлдэхүүний тухай УИХ-ын тогтоолын төсөл

Хэлэлцэж буй асуудалтай холбогдуулан УИХ дахь Ардчилсан намын бүлгийн дарга Ч.Сайханбилэг, УИХ-ын Тамгын газрын ахлах зөвлөх Н.Цогтсайхан, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нар байлцав.


Тусгай хяналтын дэд хорооны бүрэлдэхүүнд УИХ дахь Ардчилсан намын бүлгээс УИХ-ын гишүүн Р.Амаржаргалыг оруулах тухай Бүлгийн дарга Ч.Сайханбилэг танилцуулав.


Танилцуулгатай холбогдуулан УИХ-ын гишүүдээс асуулт, санал гараагүй болно.

З.Энхболд:-Тусгай хяналтын дэд хорооны бүрэлдэхүүнд УИХ-ын гишүүн Р.Амаржаргалыг оруулах Ардчилсан намын бүлгийн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

0

Бүгд


11

Гишүүдийн олонхийн саналаар дэмжигдлээ.



Байнгын хорооноос гарах санал, дүгнэлтийг УИХ-ын гишүүн Э.Мөнх-Очир УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 55 минутад хэлэлцэж дуусав.

Хоёр.Засгийн газрын гишүүн, Гадаад харилцааны сайдыг томилох тухай

Хэлэлцэж буй асуудалтай холбогдуулан Монгол Улсын Ерөнхий сайд С.Батболд, УИХ-ын гишүүн Г.Занданшатар, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нар байлцав.


Засгийн газрын гишүүн, Гадаад харилцааны сайдад нэр дэвшигч, УИХ-ын гишүүн Г.Занданшатарын талаар Монгол Улсын Ерөнхий сайд С.Батболд танилцуулав.


Танилцуулгатай холбогдуулан УИХ-ын гишүүдээс асуулт, санал гараагүй болно.

З.Энхболд:-Засгийн газрын гишүүн, Гадаад харилцааны сайдаар Гомбожавын Занданшатарыг томилох саналыг дэмжиж байгаа гишүүд гараа өргөнө үү.

Зөвшөөрсөн 
13

Татгалзсан

0

Бүгд


13

Гишүүдийн олонхийн саналаар дэмжигдлээ.



Байнгын хорооноос гарах санал, дүгнэлтийг УИХ-ын гишүүн Р.Амаржаргал УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 57 минутад хэлэлцэж дуусав.

Гурав.Засгийн газрын гишүүн, Батлан хамгаалахын сайдыг томилох тухай

Хэлэлцэж буй асуудалтай холбогдуулан Монгол Улсын Ерөнхий сайд С.Батболд, УИХ-ын гишүүн Л.Болд, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нар байлцав.


Засгийн газрын гишүүн, Батлан  хамгаалахын сайдад нэр дэвшигч, УИХ-ын гишүүн Л.Болдын талаар Монгол Улсын Ерөнхий сайд С.Батболд танилцуулав.


Танилцуулгатай холбогдуулан УИХ-ын гишүүдээс асуулт, санал гараагүй болно.

З.Энхболд:-Засгийн газрын гишүүн, Батлан хамгаалахын сайдаар Лувсанвандангийн Болдыг томилох саналыг дэмжиж байгаа гишүүд гараа өргөнө үү.

Зөвшөөрсөн 
14

Татгалзсан

0

Бүгд


14

Гишүүдийн олонхийн саналаар дэмжигдлээ.



Байнгын хорооноос гарах санал, дүгнэлтийг УИХ-ын гишүүн Х.Жекей УИХ-ын чуулганы нэгдсэн хуралдаанд танилцуулахаар тогтов.


Хуралдаан 17 цаг 00 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ НАМРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 11 ДҮГЭЭР САРЫН 11-НИЙ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 16 цаг 50 минутад эхлэв.

З.Энхболд:-Аюулгүй байдал, гадаад бодлогын байнгын хорооны 2009 оны 11-р сарын 11-ний өдрийн хуралдааныг нээж байна. 

Гишүүдийн ирцийг танилцуулъя, Амаржаргал, Батболд, Болд, Ганбямба, Гончигдорж, Жекей, Зоригт, Мөнх-Очир, Хүрэлбаатар, Шинэбаяр, М.Энхболд, Н.Энхболд хүрэлцэн ирсэн байна. Сайхансамбуу өвчтэй, Хаянхярваа асуудлыг дэмжиж байна гэж хэлсэн байна. Наранхүү, Оюун, Батсуурь нар шалтгаангүй байна. 

Ирц 10-аас дээш байгаа учраас хуралдаанаа эхэлье. Өнөөдөр хэлэлцэх асуудал хоёр байгаа.

Эхний асуудал Тусгай хяналтын дэд хорооны бүрэлдэхүүний тухай Элбэгдорж Ерөнхийлөгчийн орон гарсан дээр Ардчилсан намын бүлэг хүнээ оруулах ёстой. Тэрнийгээ эхэлж хэлэлцье. 

2, 3-р асуудал, Гадаад харилцааны сайд, Батлан хамгаалахын сайд нарыг томилох асуудал байгаа.

Ийм хэлэлцэх асуудал гурав байна. Хэлэлцэх асуудлаа батлах уу? За.  Хэлэлцэх асуудлаа баталсан учраас хялбархан асуудлаасаа хурдхан явчихъя.

Намын бүлгээс ордог учраас… гурван гишүүнтэй байдаг. Хоёр нь Хувьсгалт намын бүлгийн гишүүд байрандаа байж байгаа, Мөнх-Очир даргатай. Наранхүү гишүүнтэй. Ерөнхийлөгч болоод явсан Элбэгдорж гишүүний байр онгойсон учраас Ардчилсан намын бүлгийн дарга Сайханбилэгийг тэр орон дээр хэнийг оруулах саналаа хэлэхийг хүсье.

Ч.Сайханбилэг:-Байнгын хорооны гишүүдийн энэ оройны амар амгаланг айлтгая. Ардчилсан намын бүлгээс тус Байнгын хорооны гишүүн, УИХ-ын гишүүн Ринчиннямын Амаржаргалыг Тусгай хяналтын дэд хорооны гишүүнээр сонгож өгөөчээ гэсэн ийм хүсэлтийг Байнгын хороонд тавьж байна. Байнгын хороог зохих хууль журмын дагуу бүлгийн энэ хүсэлтийг шийдвэрлэж өгнө үү гэж хүсч байна. Баярлалаа.

З.Энхболд:-Нэр дэвшигчтэй холбогдуулж асуулттай хүн байна уу? Амаржаргал гишүүнээс.

Асуулттай гишүүд алга байна.

Одоо санал хураалгая. УИХ-ын гишүүн Ринчиннямын Амаржаргалыг Тусгай хяналтын дэд хорооны бүрэлдэхүүнд оруулах тухай УИХ дахь Ардчилсан намын бүлгийн саналыг дэмжье гэсэн томъёоллоор санал хураалт явуулъя. 11-ээс 11. Дэмжигдэж байна.

Илтгэгч гишүүнийг томилъё. Сайн дураараа илтгэх хүн байна уу? Мөнх-Очир дарга өөрөө илтгэнэ.

Эхний асуудал дууслаа, баярлалаа гишүүд ээ. 

Амаржаргал гишүүнд баяр хүргэе.

Хоёрдугаар асуудал, Засгийн газрын гишүүн, Гадаад харилцааны сайдыг томилох тухай асуудлыг хэлэлцэж эхэлье.

Ерөнхий сайд танилцуулга хийнэ. 

С.Батболд:-Байнгын хорооны гишүүдийн өнөөдрийн амар амгаланг айлтгая.

Монгол Улсын Үндсэн хуулийн 39-р зүйлийн 3 дахь хэсэгт Засгийн газрын гишүүдийг Ерөнхий сайдын өргөн мэдүүлснээр УИХ хүн бүрээр хэлэлцэж томилно гэж, мөн хуулийн 40-р зүйлийн 2-р хэсэгт Засгийн газрын бүрэн эрх, УИХ-аас Ерөнхий сайдыг томилсноор эхэлж, шинэ Ерөнхий сайдыг томилсноор дуусгавар болно гэж тус тус заасан байдаг.

Монгол Улсын Үндсэн хуулийн эдгээр заалтын дагуу Засгийн газрын тухай хуулийн 23-р зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчид танилцуулсны үндсэн дээр УИХ холбогдох байнгын хороонд оруулж танилцуулж байна.

Засгийн газраас дэвшүүлсэн зорилтуудыг амжилттай биелүүлж, мөн үйл ажиллагааны залгамж чанар, уялдаа холбоог хангах, Засгийн газрын гишүүнээр ажиллахад энэ албан тушаалд ажиллахад тус гишүүний дэвшүүлж байгаа хүнийхээ ажил үүргийг гүйцэтгэх чадвар, мөн  хуримтлуулсан туршлагыг харгалзан үзээд удирдан зохион байгуулах чанар, ажил хэрэгч чанарыг нь бас удирдлага болгож Монгол Улсын Гадаад харилцааны сайдад Гомбожавын Занданшатарын нэрийг дэвшүүлж Байнгын хороонд оруулж байна.

Занданшатар гишүүний Гадаад харилцааны сайдад нэр дэвшүүлсэн гишүүний асуудлыг шийдвэрлэж өгөхийг хүсье.

З.Энхболд:-Нэр дэвшүүлсэнтэй холбогдуулан УИХ-ын гишүүд асуулт асуух хүн байна уу? нэр дэвшигчээс болон Ерөнхий сайдаас.

Асуулттай хүн алга байна. Санал хэлэх гишүүд байна уу? алга байна.

УИХ-ын гишүүн Гомбожав овогтой Занданшатарыг Монгол Улсын Засгийн газрын гишүүн, Гадаад харилцааны сайдаар томилох саналыг дэмжье гэсэн томъёоллоор санал хураалгая. 13-аас 13.

Илтгэгч Амаржаргал гишүүн чуулганы нэгдсэн хуралдаанд илтгэнэ.

Гуравдугаар асуудал. Засгийн газрын гишүүн, Батлан хамгаалахын сайдыг томилох тухай асуудлыг хэлэлцье.

Ерөнхий сайд Батболд танилцуулга хийнэ. 

С.Батболд:-Өмнө дурьдсан Үндсэн хуулийн 39-р зүйлийн 3 дахь хэсэг, мөн Монгол Улсын Үндсэн хуулийн дээрх заалтын дагуу Засгийн газрын тухай хуулийн 23-р зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчид танилцуулсны үндсэн дээр УИХ-д, холбогдох байнгын хороонд оруулж танилцуулж байна.

Засгийн газраас дэвшүүлсэн зорилтуудыг амжилттай биелүүлж, үйл ажиллагааны залгамж чанар, уялдаа холбоог хангах, эрхэлсэн салбартаа, өмнө нь эхлүүлсэн ажлаа амжилттай хэрэгжүүлж дуусгах боломжийг Засгийн газрын гишүүн бүрдүүлэх үүднээс өмнөх Засгийн газрын үед танхимын бүрэлдэхүүнд багтаж, Засгийн газрын гишүүнээр ажиллаж байсан, Монгол Улсын Батлан хамгаалахын сайд Лувсанвандангийн Болдыг уг албан тушаалд нь үргэлжлүүлэн ажиллуулах бодлогыг баримталж, энэхүү албан тушаалд дэвшүүлэхдээ тухайн ажил үүргийг гүйцэтгэх чадвар, хуримтлуулсан туршлагыг харгалзан үзэж, удирдан зохион байгуулах чадвар, ажил хэрэгч чанарыг удирдлага болгон дэвшүүлж байгаа болно. Асуудлыг хэлэлцэн шийдвэрлэж өгнө үү.

З.Энхболд:-Нэр дэвшүүлсэнтэй холбогдуулан УИХ-ын гишүүд асуулт асуух гишүүд байна уу? 

Асуулттай хүн алга байна. Санал хэлэх гишүүд байна уу? алга байна.

УИХ-ын гишүүн Лувсанвандан овогтой Болдыг Монгол Улсын Засгийн газрын гишүүн, Батлан хамгаалахын сайдаар томилох саналыг дэмжье гэсэн томъёоллоор санал хураалгая. 14-өөс 14.

Илтгэгч Жекей гишүүн чуулганы нэгдсэн хуралдаанд илтгэнэ.

Манай Байнгын хорооны хурал дууслаа.

Э.Мөнх-Очир:-Та хэлэлцэх асуудал дээр нэмэлт юм байна уу гэж асуугаагүй учраас тэгээд явчихлаа. Уг нь ганц юм байгаа юм.

Түрүүнд Төрийн байгуулалтын байнгын хороон дээр хийсэн юмыг та Ерөнхий сайд өөрөө миний яриад байгаа тэр үүргийн сангийн зарцуулалтыг өөрсдөө Засгийн газар дотроо ингээд бид нар энийг шийдүүлнэ гээд Сангийн яамаар хэлүүлчих юм бол би энэ асуудлыг дахиж оруулж ирэхгүй. Түүнээс бол энэ Сангийн сайдын асуудлыг оруулж ирнэ шүү гэж хэлэх гээд байгаа юм. Энийг протоколд тэмдэглүүлэх гэсэн юм.

З.Энхболд:-Тусгай үүргийн сангийн зарцуулалт хуулийн дагуу биш байсан гээд тийм үү.

Өнөөдрийн хурал дууслаа, гишүүдэд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

